4

Ҳ   У   К   М
Ўзбекистон Республикаси номидан

	2021 йил февраль ойининг 24 куни жиноят ишлари бўйича Қўрғонтепа туман суди, Қўрғонтепа туман 4-сонли болалар мусиқа ва санъат мактаби биносида, очиқ сайёр суд мажлисида, раислик қилувчи туман суди раиси И.Эргашев, О.Газиевнинг котиблигида, тарафлардан давлат айбловчиси Қўрғонтепа туман прокурори ёрдамчиси Ш.Махмудов, судланувчи Ш.Ташланбекова ва унинг ҳимоячиси М.Юлдашевлар иштирокида, Тошланбекова Шахнозахон Вохиджон қизига оид 
1-1709-2101/27-сонли жиноят ишини кўриб чиқди. Иш ҳужжатларига кўра:
Тошланбекова Шахнозахон Вохиджон қизи (Toshlanbekova Shaxnozaxon Voxıdjon qızı), 1992 йил 18 майда Қўрғонтепа туманида туғилган, миллати ўзбек, Ўзбекистон фуқароси, маълумоти ўрта, турмушга чиқмаган, ишламайди, муқаддам 
1) жиноят ишлари бўйича Қўрғонтепа туман судининг 2011 йил 12 сентябрдаги ҳукмига мувофиқ Ўзбекистон Республикаси ЖКнинг 127-моддаси 3-қисми, 
169-моддаси 3-қисми “а” банди билан ЖКнинг 
59,61-моддалари тартибида 5 йил 3 ой муддатга озодликдан маҳрум қилиш жазоси тайинланиб, жазо ЖКнинг 72-моддасига асосан шартлиликка алмаштирилиб, 3 йил синов муддати белгиланиб, жиноят ишлари бўйича Қўрғонтепа туман судининг 2012 йил 29 февралдаги ажримига мувофиқ 2011 йил 5 декабрдаги амнистия актига асосан жазони ўташдан озод этилган,
2) Хонобод шаҳар ИИБ томонидан 2012 йил 29 сентябрдаги қарори билан Ўзбекистон Республикаси ЖКнинг 131-моддаси 2-қисмининг “б” банди билан айб эълон қилиниб, 2012 йил 17 ноябрдаги қарори билан қидирув эълон қилиб, жиноят ишлари бўйича Хонобод шаҳар судининг 2013 йил 14 июндаги ажримига мувофиқ 2012 йил 5 декабрдаги амнистия актининг 6-бандига асосан айблилик масаласи хал этилмасдан жиноят иши тугатилган,
3) жиноят ишлари бўйича Қўрғонтепа туман судининг 2014 йил 3 декабрдаги хукмига мувофиқ Ўзбекистон Республикаси ЖКнинг 119-моддаси 2-қисми “в” банди билан ЖКнинг 57-моддаси қўлланиб, 4 йил муддатга озодликдан маҳрум қилиш жазоси тайинланиб, жиноят ишлари бўйича Зангиота туман судининг 2016 йил 20 майдаги ажримига мувофиқ ЖКнинг 74-моддасига асосан ўталмай қолган 2 йил 6 ой 13 кун аозодликдан маҳрум қилиш жазоси шу муддатга ахлоқ тузатиш ишлари жазосига алмаштирилган, жиноят ишлари бўйича Қўрғонтепа туман судининг 2017 йил 
11 майдаги ажримига мувофиқ ЖКнинг 46-моддаси 
4-қисмига асосан ўталмаган 2 йил 6 ой 13 кун ахлоқ тузатиш ишлари жазоси шу муддатга озодликдан маҳрум қилиш жазосига алмаштирилган, жиноят ишлари бўйича Зангиота туман судининг 2018 йил 
17 мартдаги ажримига мувофиқ ЖКнинг 73-моддасига асосан ўталмай қолган 1 йил 8 ой 7 кунидан муддатидан илгари шартли озод қилинган, Қўрғонтепа тумани, Навнихол МФЙ, Жахон кўчасида яшайди. Шахсий кафилликка олиш эҳтиёт чораси қўлланилган, айблов хулосаси нусхасини 2021 йил 15 февралда олган,
	Ўзбекистон Республикаси ЖКнинг 226-моддаси 2-қисми “а” банди билан айбланган. 
	Суд, судланувчи ва гувоҳларнинг кўрсатувларини тинглаб, жиноят ишидаги ҳужжатларни ўрганиб ва ишда мавжуд бўлган далилларга баҳо бериб, қуйидагиларни
а  н  и  қ  л  а  д  и:
	Ш.Ташланбекова жиноят ишлари бўйича Қўрғонтепа туман судининг 
2020 йил 27 август кунги қарорига кўра 1(бир) йил муддатга “Маъмурий назорат” белгиланиб, унга ҳар куни соат 22.00 дан 06.00 га қадар яшаш уйини тарк этмаслик, яшаш жойини ИИБнинг рухсатисиз туман худудидан четга чиқмаслик, ҳар ойнинг 10 ва 25-саналарида Қўрғонтепа туман ИИБга бориб рўйхатдан ўтиб туришлик, спиртли ичимликлар истеъмол қилмасликдан иборат чеклашлар ўрнатилган бўлсада, 2020 йил 7 октябрь куни ҳар куни соат 22.00 дан 06.00 га қадар яшаш уйини тарк этмаслик чекловини бузганлиги учун Хонобод шаҳар маъмурий судининг 2020 йил 27 октябрь кунги қарорига мувофиқ Ўзбекистон Республикаси МЖтКнинг 206-моддаси билан айбли деб топилиб, базавий ҳисоблаш миқдорининг бир баравари миқдорида, яъни 223.000 сўм жарима жазоси тайинланганидан тегишли хулоса чиқармасдан, 2020 йил 2 ноябрь куни туман ИИБнинг рухсатисиз ўз истиқомат жойини ўзбошимчалик билан ташлаб кетиб, Хўжаобод тумани “Дўстлик” чегара пости орқали Қирғизистон Республикасига ўтиб кетиб, Қирғизистон Республикаси Жалолобод шахрида яшаб 2021 йил 25 январь куни яшаш хонадонига қайтиб келиб, қасддан маъмурий назорат тартибини бузган.
	Судланувчи Ш.Ташланбекова суд мажлисида, айбига тўлиқ иқрор ва пушаймон бўлиб, суд томонидан ўзига нисбатан маъмурий назорат ўрнатилганлиги, профилактика инспектори томонидан назорат тартиби тушунтирилганлиги, шунга қарамай маъмурий назорат қоидаларини бузганлиги учун 2020 йил 27 октябрь кунида Хонобод шаҳар маъмурий суди томонидан жаримага тортилганлиги, ҳақиқатдан ҳам 2020 йил 2 ноябрь куни соғлигида муаммолар пайдо бўлганлиги учун “Дўстлик” чегара пости орқали Қирғизистон Республикасига ўтиб, Қирғизистон Республикаси Жалолобод шахрида даволаниб 2021 йил 25 январь куни яшаш хонадонига қайтиб келганини, маъмурий назорат тартибини бузганлиги тўғрилигини, ўзига тегишли хулоса чиқариб олганлигини, бу ҳолат бошқа қайтарилмаслигини билдириб, суддан қонуний енгиллик беришни сўраб кўрсатув берди.
Гувоҳ Т.Анваржонов суд мажлисида, Қўрғонтепа туман ИИБ профилактика инспектори лавозимида хизмат қилиб келишлигини, Ш.Тошланбекова жазони ижро этиш муассасидан озод этилганидан сўнг у билан профилактик суҳбатлар олиб борилиб, бир неча маротаба огохлаштирилган бўлишига қарамасдан, икки маротаба маъмурий ҳуқуқбузарлик содир этганлиги сабабли жиноят ишлари бўйича Қўрғонтепа туман суди томонидан 1 йил муддатга маъмурий назорат ўрнатилганлиги ва маъмурий назорат чекловлари тушунтирилиб, огохлантирилганини, лекин Ш.Тошланбекова 2020 йил 27 октябрь куни маъмурий назорат чекловларини бузганлиги учун Хонобод шаҳар маъмурий суди томонидан Ўзбекистон Республикаси МЖтКнинг 206-моддаси билан маъмурий жавобгарликка тортилганидан ўзига тўғри хулоса чиқармасдан, уни яшаш хонадонига бориб маьмурий назоратга риоя қилаётганлигини текширганида Ш.Тошланбекова маьмурий назоратдан ўйин товлаш мақсадида ўз истиқомад жойини ташлаб кетганлиги аниқланганлигини, шундан сўнг тегишли ҳужжатлар расмийлаштирилиб Қўрғонтепа туман ИИБ тергов бўлимига топширганлигини билдириб кўрсатув берди.
[bookmark: _GoBack]Гувоҳ М.Ахмедова суд мажлисида, судланувчи Ш.Тошланбекова қизи бўлишини, Ш.Тошланбекова билан бирга Қўрғонтепа тумани, Навнихол МФЙ, Жахон кўчаси, 46-уйда яшашлигини, Ш.Тошланбекова бир неча маротаба турли хилдаги жиноятларни содир этганлиги учун унга маъмурий назорат ўрнатилганини, Ш.Тошланбекова Хонобод шахар маьмурий суди томонидан мамурий жавобгарликка тортилганини, 2020 йил ноябрь ойи бошларида қизи Ш.Тошланбекова соғлигида муаммолар пайдо бўлиб, буйраги шамоллаганлиги учун даволаниш мақсадида Қирғизистон Республикасига кетганини, 2021 йил январь ойида қизи Қирғизистон Республикасида даволаниб яшаш хонадонига қайтиб келганини, қизи Ш.Тошланбековага нисбатан қонуний енгиллик беришликни кўрсатув берди.
Судланувчи Ш.Тошланбекованинг айби юқоридагилардан ташқари билдирги, ЖИБ Қўрғонтепа туман судининг 27.08.2020 йилги ва Хонобод шаҳар маъмурий судининг 27.10.2020 йилги қарорлари, тушунтириш хатлари, огохлантириш хати, ҳужжатни кўздан кечириш ва олиш ҳақидаги баённомаси, суд мажлисида ўқиб эшиттирилган Э.Исломов, З.Қодирова ва Д.Алимовларнинг дастлабки терговда берган кўргазмалари ҳамда иш бўйича тўпланган ва судда текширилган бошқа далиллар йиғиндиси билан ўз тасдиғини топди.
	Суд, судланувчи Ш.Тошланбекованинг ҳаракатларига ҳуқуқий баҳо берар экан, унинг суд қарорида белгиланган чеклашлардан бири, яъни Қўрғонтепа туман ИИБнинг рухсатисиз туман ўрамидан чиқмасликдан иборат маъмурий назорат қоидаларини бузиб, ўз истиқомат жойини ўзбошимчалик билан ташлаб кетганликда ифодаланган ҳаракатлари дастлабки тергов органи томонидан Ўзбекистон Республикаси ЖКнинг 226-моддаси 2-қисми “а” банди билан тўғри квалификация қилинган, деб ҳисоблайди.
	Суд, судланувчи Ш.Тошланбековага жазо тури ва миқдорини тайинлашда, у томондан содир этилган жиноятнинг хусусияти ва ижтимоий хавфлилик даражасини ҳисобга олиш билан бирга, унинг айбига тўлиқ иқрор ва пушаймонлиги, юқоридаги жиноятни бошқа мушкул аҳволда содир этганлигини жазони енгиллаштирувчи ҳолатлар, шунингдек илгари қасддан жиноят содир этган шахс сифатида қасддан янги жиноят содир этганини жазони оғирлаштирувчи ҳолатлар деб топиб, у айбли деб топилаётган қонун санкцияси доирасида озодликни чеклаш жазоси тайинлашни ва қўшимча тақиқлар юклашни лозим топади.
	Бинобарин, суд Ўзбекистон Республикаси ЖПК 454-457, 462-463, 
465-468, 471-473-моддаларига риоя қилиб, 

Ҳ   У   К   М        Қ  И  Л  А  Д  И:

	Тошланбекова Шахнозахон Вохиджон қизи (Toshlanbekova Shaxnozaxon Voxıdjon qızı) Ўзбекистон Республикаси ЖКнинг 226-моддаси 
2-қисми “а” банди билан айбли деб топилсин.
	Тошланбекова Шахнозахон Вохиджон қизига Ўзбекистон Республикаси ЖКнинг 226-моддаси 2-қисми “а” банди билан 2 (икки) йил муддатга сутканинг соат 2100дан соат 0600гача бўлган вақтида Қўрғонтепа тумани, Навнихол МФЙ, Жахон кўчасида жойлашган яшаш жойидан чиқишни чеклашдан иборат озодликни чеклаш жазоси тайинлансин.
	Ш.Тошланбекова зиммасига қуйидаги қўшимча тақиқлар юклансин:
	оммавий ва бошқа тадбирлар ўтказишда иштирок этмаслик; 
	маҳкумларни назорат қилувчи органнинг розилигисиз яшаш жойини ўзгартирмаслик, шунингдек Ўзбекистон Республикаси худудидан ташқарига чиқмаслик; 
	алкоголли ва спиртли ичимликлар истеъмол қилмаслик. 
	Жазони ўташ муддати маҳкум жазоларни ижро этиш инспекцияларида ҳисобга қўйилган кундан бошлаб ҳисоблансин.
	Жазони ижро этиш ва маҳкум жазоси ижро этилишини назорат қилиш Қўрғонтепа туман ИИБ зиммасига юклатилсин.
	Ш.Тошланбековага жазони ўташдан қасддан бўйин товлаган, шунингдек суд томонидан зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.
	Ш.Тошланбековага нисбатан қўлланилган эҳтиёт чораси хукм қонуний кучга киргач бекор қилинсин.
	Ҳукмдан норози тарафлар ҳукм эълон қилинган пайтдан, судланувчи эса, ҳукм нусхасини олган кундан бошлаб 20 сутка ичида шу суд орқали Андижон вилоят судига апелляция тартибида шикоят ёки протест билдиришга ҳақли.
Раислик қилувчи:								И.Эргашев
Ҳукм нусхаси аслига тўғри.
Туман суди раиси:							И.Эргашев

